
ᐅᐅᐁᐧ ᐅᑎᐡᑯᓂ ᐃᐡᑯᓄᐃᐧ ᑲᐡᑭᑕᒪᓯᐃᐧᐣ ᑲᐸᑭᑎᓂᑲᑌᐠ, ᐅᐣᑌᕑᔪ ᐊᐃᐡᑯᓫ ᐃᐡᑯᓄᐃᐧᑲᒥᑯᐣ ᐊᐦᐃᐣ ᑯᑕᑭᔭᐣ ᐃᐡᑯᓄᐃᐧ 
ᑭᑭᓄᐊᒪᑫᐃᐧ ᐱᒧᒋᑫᐃᐧᓇᐣ ᐅᐸᑭᑎᓇᓇᐊᐧ ᒋᐃᐧᒋᐦᐃᑯᐨ ᐅᑎᐡᑯᓂ ᑲᐃᔑᐯᔑᑯᐨ ᐃᐃᐁᐧᓂ ᐅᑕ ᒪᔭᑦ ᑲᐃᐧᑲᑫᐧᑲᐡᑭᑕᒪᓯᐨ᙮ 
ᐁᑲᐧ ᐅᑫᐧᓂᐊᐧᐣ ᓇᓇᑲ ᑭᑭᓄᐊᒪᑫᐃᐧ ᐱᒧᒋᑫᐃᐧᓇᐣ ᐅᑎᐡᑯᓂᐠ ᐅᑲᐅᒋ ᑭᒋᐃᐧᒋᐦᐃᑯᓇᐊᐧ ᒣᑲᐧᐨ ᐊᐃᐡᑯᕑ ᐃᐡᑯᓄᑲᒥᑯᐠ 
ᑲᑕᔑᐡᑯᓄᐊᐧᐨ᙮ ᐊᐦᐃᐣ ᐅᑲᑌᐱᓇᓇᐊᐧ ᑭᑭᓄᐊᒪᑫᐃᐧᓀᓴᐣ, ᑭᒋᑭᑫᐣᑕᓱᐃᐧᐣ ᐁᑲᐧ ᒥᓇ ᑲᔭᓄᑭᐨ ᒣᑲᐧᐨ ᑲᐱᒥᐃᐡᑯᓄᐃᐧᐨ᙮ 

ᐅᑫᐧᓂᐊᐧᐣ ᑭᑭᓄᐊᒪᑫᐃᐧ ᐱᒧᒋᑫᐃᐧᓇᐣ ᐅᑎᐡᑯᓂᐠ ᐅᑲᐃᐧᒋᐦᐃᑯᓇᐊᐧ ᑲᐃᔑᓇᓄᑕᓭᐊᐧᐨ, ᒥᓇ ᑲᐃᐧᑲᑫᐧᑌᐱᓇᒪᓯᐊᐧᐨ, ᒥᓇ 
ᑲᐃᔑᓇᑲᒋᑐᐊᐧᐨ ᒥᓇ ᑲᐧᔭᐠ ᒋᑲᐧᔭᒋᔭᑲᓄᐊᐧᐨ ᒥᐡᑯᐨ ᑲᐧᔭᐠ ᒋᑭᔑᐡᑯᓄᐊᐧᐨ ᓇᐣᑕ ᑲᔭ ᐊᐣᑕᐃᐧ ᑭᒋᐃᐡᑯᓄᐊᐧᐨ᙮

ᐃᐡᐱᑭᑭᓄᐊᒪᑫᐃᐧ ᐃᐡᑯᓄᐃᐧᐣ

ᑫᑯᓂᐣ ᐃᐃᐁᐧ  ᐃᐡᐱᑭᑭᓄᐊᒪᑫᐃᐧ ᐃᐡᑯᐃᐧᐣ (SHSM)?
ᐁᑲᐧ ᐅᐅᐁᐧ ᐃᐡᐱᑭᑭᓄᐊᒪᑫᐃᐧ ᐃᐡᑯᓄᐃᐧᐣ ᐁᐦᐊ ᐅᑭᒪᐃᐧᐣ 
ᐅᓂᓯᑕᐃᐧᓇᐣ ᒥᐡᑯᐨ ᐅᑎᐡᑯᓂᐠ ᔓᔭᑫᐃᐧ ᐱᒧᒋᑫᐃᐧᐣ ᒋᑌᐱᓇᒥᐊᐧᐨ 
ᒥᓇ ᐱᑯ ᐃᐃᒪ ᑫᑭᔑᐡᑯᓄᐊᐧᑫᐊᐧᐨ ᐊᐃᐡᑯᕑ᙮ ᐁᑲᐧ ᐅᐅᐁᐧ 
ᐱᒧᒋᑫᐃᐧ ᑭᑭᓄᐊᒪᑫᐃᐧᐣ ᐅᑲᐃᐧᒋᐦᐃᑯᓇᐊᐧ ᑭᔑᑐᐊᐧᐨ ᐊᐃᐡᑯᓫ ᐁᑲᐧ 
ᐱᑯ ᒥᓇ ᒋᐊᓂ ᑲᑫᐧᑕᓄᑭᔭᑲᓄᐊᐧᐨ ᒥᓇ ᒋᑭᒋᐃᐡᑯᓄᐊᐧᐨ ᓇᐣᑕ ᑲᔭ 
ᐊᓄᑭᐊᐧᐨ᙮

ᐁᑲᐧ 2012–13 ᑲᑭᐃᐡᑯᓄᓇᓂᐊᐧᐠ ᐅᑫᐧᓂᐊᐧᐣ ᓇᓇᑐ ᐊᓄᑭᐃᐧ 
ᑭᑭᓄᐊᒪᑫᐃᐧᓇᐣ ᑲᐊᔭᒪᑲᑭᐣ:

•	 ᐊᐦᑭᐧᐃ ᑭᐡᑎᑫᐃᐧᐣ
•	 ᔓᐱᑲᐦᐃᑫᐃᐧᐣ

•	 ᐱᒥᓭᐃᐧᐣ ᒥᓇ ᐅᐱᒥᓭ
•	 ᔓᓂᔭᑫᐃᐧ ᒪᒋᒋᑫᐃᐧᐣ

•	 ᒥᑎᑯᓂᐱᐊᐧᓄᑭᐃᐧᐣ
•	 ᐃᐡᑯᑌᐃᐧᔭᑊ
•	 ᐊᑭᐃᐧ ᓇᓇᑲᒋᒋᑫᐃᐧᐣ
•	 ᒥᒋᐡ ᑲᐃᔓᐡᑭᑲᑌᐠ

•	 ᒪᓇᑎᑫᐧᐃᐧᐣ
•	 ᒥᓄᔭᐃᐧᐣ
•	 ᐊᐦᑭ ᑲᔭᐸᑕᐠ ᒥᓇ 
ᑲᐊᐧᐁᐧᑕᐦᐃᓂᑲᑌᐠ

•	 ᑲᐧᐡᑫᐧᐱᒋᑫᐃᐧᐣ
•	 ᑭᑫᐣᑕᒪᐃᐧᐣ ᐁᑲᐧ 
ᒪᒪᑕᐃᐧ ᒪᒋᑭᑐᐃᐧᓇᐣ 
ᑲᐊᔭᒥᑎᐦᐃᐊᐧᑲᓂᐊᐧᐠ

•	 ᐅᓇᑯᓂᑫᐃᐧᐣ, ᑲᐧᔭᐠ ᒋᐃᔑᓭᐠ 
ᐃᐡᑯᓂᑲᐣ, ᐸᐸᐣ ᐃᐧᒋᐦᐃᐁᐧᐃᐧᐣ

•	 ᑲᐅᐡᒋᑲᑌᑭᐣ ᑫᑯᓇᐣ
•	 ᐱᐊᐧᐱᑯᑫᐃᐧᐣ
•	 ᒪᒋᒋᑫᐃᐧᑲᒥᑯᐣ
•	 ᒣᑕᐁᐧᐃᐧᓇᐣ
•	 ᐱᒥᔭᐃᐧᓇᐣ 

ᐅᑫᐧᓂᐊᐧᐣ ᒪᔭᑦ ᐱᐡᐱᑭᑭᓄᐊᒪᑫᐃᐧᐣ ᑫᐃᐧᒋᐦᐃᐁᐧᒪᑭᐣ

ᐁᑲᐧ ᐅᐅᐁᐧᓂ ᐅᑎᐡᑯᓂᐠ ᑲᐅᑕᐱᓇᒥᐊᐧᐨ ᐅᑲᐃᐧᒋᐦᐃᑯᓇᐊᐧ: 

•	 ᐊᐦᐃ ᒪᐊᐧᐨ ᐊᐃᐡᑯᓫ ᑲᑕᔑᐡᑯᓄᐊᐧᐨ ᐅᑲᐊᐧᐸᑕᐦᐃᑯᓇᐊᐧ ᑫᓇᓀᐣ 
ᐃᐃᐁᐧ ᒪᔭᑦ ᑲᐃᐧᑲᑫᐧᑌᐱᓇᒥᐊᐧᐨ᙮

•	 ᐊᐦᐃ ᐅᑲᐅᐡᑐᓇᐊᐧ ᑲᑭᑕᐁᐧᐣᑕᒧᐃᐧᐣ ᒥᓇ ᑲᑲᑭᑕᐊᐧᓄᑭᐃᐧᐣ

•	 ᑭᑭᓄᐊᒪᑫᐃᐧᓀᓴᐣ ᒋᑌᐱᓇᒥᐊᐧᐨ ᐃᑫᐧᓂᐊᐧᐣ ᐅᑕ 
ᑭᒋᐃᐡᑯᓄᐃᐧᑲᒥᑯᐣ ᑲᓂᓯᑕᐃᐧᓇᒧᐊᐧᐨ᙮

•	 ᒥᓇ ᒋᑌᐱᓇᒥᐊᐧᐨ ᐊᓄᑭᐃᐧ ᐯᐸᓄᐣ ᐃᐃᐁᐧ ᐅᑕ ᐁᑕ 
ᑫᔭᓄᑭᐊᐧᑫᐊᐧᐨ᙮

•	 ᒋᐅᔑᑐᐊᐧᐨ ᐊᓄᑭᐃᐧ ᓇᑲᒋᑕᒧᐃᐧᓇᐣ ᐁᑲᐧ ᒋᓂᑕᐊᐧᓄᑭᐊᐧᐨ ᐃᐃᒪ 
ᒥᐡᑯᐨ ᒋᐃᔑᑲᓇᐁᐧᐣᒋᑲᑌᓂᐠ ᐅᐣᑌᕑᐃᔪ ᐊᓄᑭᐃᐧᑲᒥᑯᐠ᙮

•	 ᒋᑲᓇᐊᐧᐸᑕᒪᓂᐣ ᒥᓇ ᒋᓇᓇᑲᑕᐁᐧᐣᑕᒪᓂᐣ ᑲᐃᐧᐃᓇᓄᑭᔭᐣ ᐁᑲᐧ 
ᑲᐧᔭᐠ ᒋᐅᓀᐣᑕᒪᓯᔭᐣ ᑲᐃᐧᑐᑕᒪᐣ ᐁᐧᑎ ᓂᑲᐣ᙮ 

•	 ᐁᑲ ᒋᒥᑯᐡᑲᑌᐣᑕᒥᐊᐧᐨ ᑭᐡᐱᐣ ᐊᐱᐣ ᑯᑕᑭᓂ ᐊᓄᑭᐃᐧ 
ᑭᑭᓄᐊᒪᑫᐃᐧ ᐃᐡᑯᓄᐃᐧᐣ ᐅᑕᐱᓇᒧᐊᐧᐨ᙮ 

ᐊᓂᐣ ᐃᐡᐱᑭᑭᓄᐊᒪᑫᐃᐧ ᐃᐡᑯᓄᐃᐧᐣ ᐁᐅᒋ 
ᓂᓯᑕᐃᐧᓂᑲᑌᐠ?

ᐊᔕ ᐃᑫᐧᓂᐊᐧᐠ ᐅᑎᐡᑯᓂᐠ ᐅᐅᐁᐧ ᑭᑭᓄᐊᒪᑫᐃᐧᐣ ᑲᑭᑭᔑᑐᐊᐧᐨ:

•	 ᐅᐣᑌᕑᐃᔪ ᐃᐡᑯᓄᐃᐧ ᐯᐸᐣ ᑲᐊᔭᐊᐧᐨ ᐁᑲᐧ ᑲᒥᐢᑲᐧᓂᐠ 
ᑭᑭᓇᐧᒋᒋᑲᐣ ᒋᓇᑲᐧᓂᓂᐠ 

•	 ᒥᓇ ᒋᓇᐧᑲᓂᓂᐠ ᐅᐅᐁᐧ ᑭᑭᓄᐊᒪᑫᐃᐧᐣ ᐁᑭᑭᔑᑐᐊᐧᐨ 

•	 ᐁᑲᐧ ᒥᓇ ᐅᑎᐡᑯᓄᐃᐧ ᐅᐯᐸᓂᒧᐊᐧ ᐃᐃᒪ ᐅᐣᑌᕑᐃᔪ ᐃᐡᑯᓄᐃᐧ 
ᑲᓇᐁᐧᐣᒋᑫᐃᐧ ᐯᐸᓄᐠ ᒋᓇᑲᐧᓂᓂᐠ᙮

ᐊᐣᑎ ᐅᑫᐧᓂᐊᐧᐣ ᑭᑭᓄᐊᒪᑫᐃᐧ ᐃᐡᑯᓄᐃᐧᓇᐣ 
ᐁᐃᔑᑕᑲᐧᑭᐣ? ᐊᐣᑎ ᐊᐊᐧᔑᒣ ᑫᑭᐃᓇᐱᔭᐸᐣ

ᐁᑲᐧ 2012-13 ᑲᑭᐊᐦᑭᐊᐧᐠ ᐅᑫᐧᓂᐊᐧᐣ ᐃᐡᐱᑭᑭᓄᐊᒪᑫᐃᐧᓇᐣ 
ᒥᓯᐁᐧ ᐃᐡᓄᐃᐧᑲᒥᑯᐣ ᐅᐅᒪ ᐅᐣᑌᕑᐃᔪ ᐸᑭᑎᓂᑲᑌᐊᐧᓄᐣ᙮ ᒥᓇ 
ᑭᐡᐱᐣ ᑭᔭᐱᐨ ᐃᐧᓇᓇᑕᐃᐧᑭᑫᐣᑕᒪᐣ ᑫᑯᓀᓇᐣ ᐁᑕᑲᐧᑭᐣ ᐃᐡᑯᓄᑲᒥᐠ 
ᑲᓂᑲᓂᐡᑲᐠ ᓇᐣᑕ ᐅᑎᐡᑯᓂᐣ ᑲᓂᑲᓂᐡᑲᐊᐧᐨ ᐅᑕᐱᑕᒪᑫᑲᐠ 
ᒪᓯᓇᐦᐃᑫᐃᐧᐁᒥᑯᐠ ᑲᐊᔭᐨ ᑲᑫᐧᒋᒥᐠ᙮ ᐅᐅᒪ ᑲᔭ ᐃᓇᐱᐣ   
www.ontario.ca/studentsuccess.

ontario.ca/EDUparents

